
 

*** 

ვინა ხარ მაინც, სით მოსული, 

საით მავალი... 

არსად მინახავს აქამომდე შენისთანები,  

ოქტომბრობიდან ნოემბერში  

გარდამავალი 

თვალების ფერი, როგორც ღვინო დანახანები 

 

არსად მინახავს მე ასეთი  

ჩუმი ხმაური, 

შენში რომ ბუდობს, მერე უცებ გასხვაფერება.  

სახეზე ქარვის შემოდგომის ნატყობი კვალი,  

თვალებში მაინც გაზაფხულის გადამღერება.  

 

ვინა ხარ მაინც, სით მოსული, 

საით მავალი, 

ერთადერთი ხარ, ვინც სიკვდილთან დამაგვიანა.  

არა მგონია, იყო, კარგო, შენ 

წარმავალი  

და მეეჭვება მოსულიყავ ადამიანად.  

 



                                   03. 2022 

 

ნაკაცარ ხევისთავს. 

 

დღეს სიკვდილი ელის უკვე სულ ყველას: 

დავრდომილებს, სულელებს და ჭკვიანებს,  

გადარჩენის არსად მოჩანს იმედი,  

ყალბი რწმენა ღუპავთ  ადამიანებს.  

                                21. 09. 22 

 

*** 

გან-განა  მყავხარ, სისხლი უდით 

ხლეჩილ ალუბლებს,  

შორით მოისმის სავერანე გლოვის გალობა, 

ალბათ, დავინდობ საკუთარ თავს ზვარაკობისგან, 

როგორმე ღმერთმა შენი თავი თუ მიწყალობა 

 

მე შენთვის ლექსის დაწერა მინდა 

 

როდესაც გაჰკრავს შენს სახეს სხივი,  

სხივი ღიმილის, თანელი, წმინდა,  

მაშინ ვისურვებ გაგანდო ის, რომ  

მე შენთვის ლექსის დაწერა მინდა.  

ვიდრე დაჰბინდავს თვალს ცრემლი ჩემი,  

ანდა, მას მერეც, როდესაც გინდა,  

მე მაშინ მსურს, რომ გითხრა ხმამაღლა,  

მე  შენთვის ლექსის დაწერა მინდა! 

 



შენ არასოდეს არ გესმის ჩემი,  

იქნებ, სულ სჯობდა,  ხმა ჩამეკმინდა?  

მხოლოდ ვნატრულობ, გაგანდო ის, რომ  

მე შენთვის ლექსის დაწერა მინდა. 

 

შენ, ჰეი! ჰეი! ვერც მხედავ, ნუთუ?  

ვერ ხედავ თვალთგან რაც წარმომდინდა?  

მსურს გაღიარო და ვაღიარო,  

რომ შენთვის ლექსის დაწერა მინდა! 

 

და როცა მოვკვდე მე ჩემს ლექსებში, 

მელანში მხრჩვალი მიპოვო მინდა, 

რომ დაგაჯერო და დაგარწმუნო, 

მე შენთვის ლექსის დაწერა მინდა! 

 

აგერ, წვიმს კიდეც, ბრჭყვიალა ბროლმა 

ზეცის კარიბჭე ცრემლით განწმინდა,  

მსურს ვიმეორო და გიმეორო,  

მე შენთვის ლექსის დაწერა მინდა!  

 

ელენე ხარაზიშვილი,  XI3 კლასი  

 

05.10.22 

 

 

მოამზადეს: ჯ. კეპულაძემ და კ. გაგნიძემ - IX2  კლასი 


